
ТР ЭКОЛОГИЯ ЏЂМ ТАБИГЫЙ БАЙЛЫКЛАР МИНИСТРЛЫГЫ БЕЛЂН ЂЗЕРЛЂНГЂН МАХСУС КУШЫМТА

Кљньяк-кљнчыгышта
њзгђрешлђр азмы ђллђ?

КОМИССИЯ ЭШТЂ

Экологик куркынычсызлык џђм санитар-эпидемиологик иминлек буенча ведом-
ствоара комиссиянећ чираттагы утырышы Бљгелмђ шђџђрендђ узды. Анда нефть
тљбђгендђге ђйлђнђ-тирђ мохитнећ торышы каралды. Моннан бер еллап элек ђлеге
региондагы экологик хђллђр бер тикшерелгђн иде инде.

Су
Бљгелмђдђ сђнђгать

предприятиелђре гаять књп.
Алар бњген бар кљченђ эшли.
Шућа књрђ эшсезлек пробле-
масы юк диярлек. Шђџђрдђ
књп катлы йортлар, яћгырдан
соћгы гљмбђлђр шикелле,
бер-бер артлы калкып кына
тора. Бњген биредђ туксан
мећнђн артык кеше яши.

Ђле кайчан гына бљгел-
мђлелђр љчен эчђр суныћ
сыйфатсызлыгы борчу туды-
ра иде. Алар, 70-80 елларда
тљзелгђн су ќыйгычыннан
ќибђрелгђн Кама суы гиги-
ена-санитария талђплђренђ
ќавап бирми, дип чаћ сукты-
лар. Андагы фенол, нефть
калдыклары кеше сђламђтле-
генђ зыян салуын белгечлђр
дђ инкарь итмђде.

1996 елда "Чиста су"
программасы эшлђнде џђм
шуны тормышка ашыру
нђтиќђсендђ "Коногоровка-
Вязовка-Бљгелмђ" су суыр-
ту станциясе барлыкка кил-
де. Хђзер бљгелмђлелђр ба-
ры тик ќир асты џђм чишмђ
суларыннан гына файдала-
на. "Бљгелмђ-Водоканал"
оешмасы башлыгы Мирфа-
яз Кашапов сњзлђренђ кара-
ганда, су суырту корылма-
сын сафка бастырганнан
бирле эчђ торган суныћ сый-
фаты 7,7 тапкырга яхшыр-
ган, ђ бђясе ун процентка
кимегђн.

– Шђџђрне генђ тњгел,
тирђ-як бистђлђрне дђ су
белђн тђэмин итђбез. Кама
суыннан баш тарту нђтиќђ-
сендђ эчђк инфекциясе, яман
шеш ише чир белђн интегњ-
челђр саны кимеде, – ди
Мирфаяз ђфђнде.

Чњп
Кљньяк-кљнчыгыш реги-

онга, Бљгелмђдђн тыш, Нур-
лат, Лениногорск, Ђлмђт џђм
Чирмешђн районнары да
керђ. Экология џђм табигый
байлыклар министрыныћ
беренче урынбасары Марат
Мђџдиев сњзлђреннђн аћла-
шылганча, биредђ ќир љсте
суларын савыктыруга игъти-
барны арттырырга кирђк.
Аларга ташлана торган
ќыентык суларныћ књлђме
узган ел чамасында калган.
Соћгы биш елда сафка бас-
тырылган чистарту ќайлан-
малары эшчђнлеге нђтиќђ-
сендђ елгаларга элђгђ торган
нђќес сулар 12,5 процентка
кимњ турында рђсми мђгъ-
лњматлар бирелсђ дђ, Кљньяк-
кљнчыгыштагы елга-књл-
лђрнећ суы чиста дип исбат-
лавы кыен.

– Бњген республикадагы
чистарту ќайланмаларыныћ
нђтиќђлелеге 40-90 процент
чамасы. Ђ Кљньяк-кљнчы-
гыш тљбђктђгелђрнеке аннан
да тњбђнрђк, – ди Марат
Мђџдиев.

Тирђ-якны чњп-чардан,
каты кљнкњреш калдыкла-
рыннан чистарту, аларны
аралау мђсьђлђсе ведомство-
ара комиссия утырышлары-
ныћ џђрберсендђ књтђрел-
мичђ калмый. Бу хакта књп
сљйли торгач, байтак кына
районнарда чњп аралау ќай-
ланмалары корылды. Быел,
мисал љчен, Апас, Актаныш,
Саба, Балтач, Менделеев џђм
Алексеевск районнарында
калдык эшкђртђ торган алты
цех ачылган. Ни гаќђп, Нур-
латта андый чњп аралау ли-
ниясе юк. Биредђ кешелђр

чњпне кул белђн аралый. Ђ
менђ Чирмешђндђ мондый
механик ќайланма узган ел
сафка баскан. Ђллђ ни та-
быш алырга љлгермђсђк тђ,
файдасын сизђбез, дип сљйли
чирмешђнлелђр. Икенчел
чималны Чаллыга, Самарага
илтеп тапшыралар икђн.

Ђлмђтлелђр исђ чњп
ќыю љчен мђйданчыклар
тљзеп, шунда 13 бункер куй-
ганнар. Лђкин соћгы вакыт-
та 1996 елдан бирле эшлђп
килђ торган каты кљнкњреш
калдыклары полигоны про-
блемалыга ђверелгђн. Шеш-
ђлђрнећ бђясе тљшњ сђбђпле,
аларны ќыеп тапшыруныћ
мђгънђсе калмаса, Самарада
исђ чњпрђк-чапрак ќыюны
бљтенлђй дђ туктатканнар.

– Шул сђбђпле аралан-
маган калдыклар полигон-
нарга китерелђ. Бу исђ икен-

мосферага пычрак матдђлђр
бњлеп чыгаручы тугыз
мећнђн артык чыганак бар-
лыгы билгеле. Ђмма алар-
ныћ нибары алты проценты
гына газ џђм тузанны тотып
кала торган махсус ќайлан-
малар белђн тђэмин ителгђн.
Боларныћ мљмкинлеге џава-
га чыгарыла торган пычрак
матдђлђрнећ љчтђн берен
генђ зарарсызландырырга
ќитђ. Моннан тыш ђлеге
тљбђктђ автомобильлђрнећ
књбђюе шулай ук џаваныћ
савыгуына илтми. Машина-
лар бњлеп чыгарган газ
књлђме елына 60 тоннага
кадђр ќитђ яза.

Юл
Кљньяк-кљнчыгышны

урманнарга бай дип ђйтеп
булмый. Бу якта урман поло-

булмый. Министр урынбаса-
ры ђйткђнчђ, андагы ташлан-
дык чњп-чар књлђме елына
6,5-7 мећ (!) тоннага кадђр
ќитђ икђн. Агымдагы елныћ
ноябрь аена кадђр автомо-
биль юллары буеннан ике мећ
тоннадан артык чњп ќыеп
алынган.

Хђзерге вакытта трасса
буйларында АЗС, ял урынна-
ры, ашханђ, кунакханђ ише
алты йљздђн артык халыкка
хезмђт књрсђтњ объекты бар.
Ђмма аларныћ биш йљздђн
артыгы тиешле кагыйдђлђргђ
ќавап бирми. Књбесендђ тиз-
лекне киметђ торган юл поло-
салары каралмаган, автобус-
лар љчен махсус туктап тору
урыннары, чњп ќыю ќайлан-
малары, бушлай бђдрђфлђр
юк. Булганнары да санитария-
гигиена талђплђрен њтђми.

Чулпан ХЂЙРУЛЛИНА

чел чимал буларак файда ки-
терђ алырдай 90 процент
калдык ђрђм-шђрђм була
дигђн сњз. Полигоннарныћ
бик тиз тулу сђбђбе менђ
шунда, – дип нђтиќђ ясый
Марат Фаикович. – Югыйсђ
бњгенге мљмкинлеклђр ярдђ-
мендђ калдыкларны аралап
ќыярга да, эшкђртергђ дђ
була. Сђнђгать тармагы кал-
дыкларыныћ – илле, хђтта
сиксђн процентын икенчел
чимал буларак файдаланыр-
га мљмкин. Ќыела торган
барлык каты кљнкњреш кал-
дыкларыныћ дњрттђн бер
љлеше ђле тагын нђрсђгђ дђ
булса яраклы, – ди министр
урынбасары.

 Хикмђт чњп-чарны эшкђ
яраклы итњдђ генђ дђ тњгел
бит ђле. Шул ук полигоннар-
да кљн-тљн череп ятучы
чњпрђк-чапрак љемнђреннђн
књпме зарарлы газ књтђрелђ.
Ђ бит бу якныћ џавасы ан-
нан башка да мактанырлык
тњгел. Бњген регионда ат-

саларын да еш очратмый-
сыћ. Аныћ каравы транспор-
тныћ исђбе-хисабы юк.
Менђ шућа књрђ дђ ведом-
ствоара комиссия утыры-
шында транспорт џђм юл ху-
ќалыгы министрыныћ бе-
ренче урынбасары Павел
Чернов агымдагы елда 55
мећ чакрымга яшеллек поло-
сасы утыртылырга тиеш дип
саный.

 – Яшеллекнећ ђйлђнђ-
тирђ мохитне савыктыруда
да ђџђмияте зур, – ди ул. – Бе-
ренчедђн, агачлар ягулыктан
бњленеп чыга торган авыр
металл тозларына юл буен-
нан ары китђргђ ирек бирми.
Икенчедђн, урман полосала-
ры ќил џђм эрозиягђ каршы
торучы ролен дђ ђйбђт баш-
кара.

Ђмма юлчылар юл буен-
дагы агач-куаклыкларны
бљтенлђй башка максатларда
файдалана. Анда чњп-чарныћ
нинди генђ тљре юк. Хђер, юл
буйларын да чиста дип ђйтеп

Предприятиелђрнећ
нинди генђ тљрен алма,
аларныћ барысы да
ђйлђнђ-тирђ мохиткђ
зыян салып эшли.

Ђ менђ мелиорация белђн
шљгыльлђнњчелђр артыннан
табигать, нигездђ, ямьлђнеп
кала. Ђлки механикалашты-
рылган књчмђ колоннасы
(МКК) "Мелиорация" ачык
акционерлык ќђмгыяте баш-
карган эшлђр турында фђкать
шундый бђя генђ биреп була.

1990 еллар уртасына
тђмам юкка чыгу алдына ки-
тереп терђтелгђн колоннага
моннан нђкъ 10 ел элек ќит-
ђкче булып Ђнвђр Сђлимќ-
ан улы Мђрдиев билгелђн-
гђч, предприятие икенче су-
лышка књчеп эшли башлады.
Шул гомердђн бирле ђлеге
предприятие Ђлки, Спас џђм
Яћа Чишмђ районнарында
дистђлђгђн буалар, сусакла-
гычлар тљзеп љлгергђн.
Аларныћ барысы да ђйлђнђ-

Кем пычрата,
кем чистарта...

Базарлы Матакта 26 гектарлы буа корылды

тирђгђ њзенчђлекле ямь би-
реп тора. Анда балыклар
гына њрчеми, киек кошлар да
иркенлектђ бала чыгара, ха-
лык хозурланып ял итђ.

Быел исђ Ђлки МККсы
Базарлы Матакныћ кљньяк-
кљнчыгыш љлешендђ зурдан
кубып мул сулы буа корып
куйды. 26 гектар мђйданга
ќђелгђн буага су Актайга ку-
шылучы инештђн килђ џђм
кар сулары белђн бергђ анда
600 мећ кубометр ќыелачак.
Бу эшлђрдђ быел Россия ме-
лиорация су хуќалыгыныћ
Идел буе округы буенча
њткђрелгђн бђйгелђрендђ
ќићеп чыккан бульдозерчы
А.Романов, икенче урын ал-
ган экскаваторчы Ф.Гыйлђќ-
ев, эретеп ябыштыручы
Н.Бушков, Ђ.Ђгълђмов ши-
келле ућганнар аеруча зур
тырышлык књрсђтђлђр. Хђер,
предприятиенећ башка эшче-
лђре дђ хезмђттђ кимен куй-
мый, џђммђсе сђгать механиз-
мындагы детальлђр шикелле

њз эшен белеп, ќиренђ ќит-
кереп башкара. Шулай бул-
ганга нибары 50 кешедђн тор-
ган коллектив быелныћ 10 ае
эчендђ  15 миллион сумлык
эш башкарып љлгергђн.

Ђлки МККсы бер Базар-
лы Матак буасын тљзњ белђн
генђ шљгыльлђнми, билгеле.
Ул район њзђгендђге каты
кљнкњреш калдыклары поли-
гоны љчен чњп тњгњ казанлы-
гыныћ икенче чираттагысын
ясый, Чуаш Кичње авылын-
дагы 4 кипкђн књлне чистар-
тып тирђнђйтђ, Сихтермђ -
Хузангай авылында агучы
Инча елгасына буа корып
куя, Актай елгасыныћ Карга
авылы эченнђн агучы љле-
шен турылата.

Књренђ ки, ђлеге эшлђр-
нећ барысы да, икътисадый
файданы књздђ тоту белђн
бергђ,  табигать - анабызныћ
йљзен тагын да сафландыру,
чистарту максатыннан чы-
гып башкарылган.

Шђџит ГАТАУЛЛИН

Казанныћ Чуйков ура-
мында яшђњчелђр њз
йорт тирђлђрен њзлђре
яшеллђндерђ.

Гаврилов урамыннан
алып Адоратский урамына
кадђр сул яктан 64, 66 нчы
йортларныћ хуќалары, ућ
яклап 73, 75, 85, 93 нче йор-
тларда яшђњчелђр агач утыр-
тты. Унсигез ел эчендђ ђлеге
агачлар зур булып њсте.

Њткђн ел Чуйков урамы-
на  асфальт  тњшђгђндђ,
њзгђрешлђр кертђбез дип,
зифа буйлы кырыклап агач-
ны кисеп ташладылар. Ђ
быел  кљзен, 85 нче йорт кар-
шындагы канализация базын
књмдерњ љчен чакырылган
экскаваторга эшлђр љчен
урын кирђк, дигђн сылтау
белђн тагын 18 агачны кисеп
ыргытмасыннармы!  Шул
чокырдан ерак тњгел икенче-
се барлыкка килгђч, халык
аптырап ук калды. Бу юлы
књпме агачныћ башына

ХАТ

Ућныћ нишлђгђнен
сул белми

ќитђрлђр икђн?  Ђле бит бо-
ларга хђтле дђ "Горводзелен-
хоз" хезмђткђрлђре ике ел
элек 10 агачны кисеп
киткђннђр иде.

Яшеллеккђ безнећ рай-
онда менђ шундый џљќњм
бара. Бу эшлђр љчен бер ќит-
ђкченећ дђ ќавап тотканы
юк. Эшлђрен башкарып
киткђч киселгђннђре урыны-
на яћалары утыртылыр дип
књпме кљтсђк тђ юкка гына.
Яшеллекне яклаучылар юк
дђрђќђсендђ. Булганын да
сакламыйлар. Бездђ, го-
мумђн, ућ кулныћ нђрсђ эш-
лђгђнен сул кул белми кебек.
Казанда  2013 елда халыка-
ра Универсиада узачак.
Мећлђгђн спортчылар џђм
туристлар килђчђк.  Шђџђр-
нећ матурлыгы аныћ яшел-
легенђ дђ бђйле. Димђк, Уни-
версиадага башкаланы
яшеллђндерњ буенча махсус
программа кирђк.

Рафаэль
САЛЬМУШЕВ

Гадђтећ нинди,
тормышыћ шундый

Узган гасырда яшђп дљнья куйган ђби-бабайларны
кире њз халђтенђ кайтарсаћ, бњгенге тормыш турын-
да ни ђйтерлђр иде икђн? Љлкђн кешелђрдђн мондый
сњзлђрне еш ишетергђ туры килђ. Су ташыйсы, кер
юасы юк. Хђтта камырны да кибеттђн сатып алабыз.
Ђмма бер яхшыныћ бер яманы дигђндђй, яшђњ шарт-
лары яхшырган саен табигатькђ зыян да арта бара.
Шућа да экологик куркынычсызлык дигђн гыйбарђ
бњген књплђрнећ аћына њтеп керде. Књптђн тњгел "Эко-
логия: яшђњ сыйфаты" дигђн темага узган "тњгђрђк
љстђл" артындагылар да, башлыча, гел шул хакта сњз
алып барды.

Гомер озынлыгы, колак ишетмђгђн чирлђр, баласызлык
– бу проблемаларныћ барысын да диярлек экология белђн
бђйлђп аћлатырга тырышалар. Ђ рекламчыларга исђ шул
гына кирђк. Кибет киштђлђрендђ "Экологик яктан чиста про-
дукт" дип тамгаланган товарлар буа буарлык. Азык-тљлектђн
алып экологик яктан "куркынычсыз" музыкага кадђр сатып
алырга мљмкин. Чынлыкта исђ:

– Бездђ "Экологик яктан куркынычсыз продукт" дигђн
бренд юк. Бу кеше аћын томалау гына, – ди "Тест-Татарстан"
федераль идарђсененећ (ФГУ) стандартлаштыру џђм эколо-
гик менеджмент буенча бњлек башлыгы Владимир Бармин.

Россиядђ шул рђвешле кешене алдый торган бил-
гелђмђлђр књбђеп китте, чљнки бњген кулланучы чыннан да
экологик яктан чиста товарга мохтаќ, ди белгеч. Аныћ
сњзлђреннђн аћлашылганча, пиар осталары нинди генђ юл-
ларга бармыйлар, хђтта ялган грамоталарга кадђр уйлап та-
балар. Белгеч фикеренчђ, нинди генђ сертификат уйлап та-
былмасын, кешенећ яшђњ рђвешен яхшырту, сыйфатны
кљчђйтњ љчен бу аз булачак. Биредђ дђњлђт књзђтчелеген арт-
тыру зарур, ђ анысы исђ ђлегђ оештырылып бетмђгђн.

– Кибеттђ сатыла торган шешђле суларныћ берсе генђ
дђ ќитђрлек дђрђќђдђ микроэлементлар белђн баетылмаган.
Ђ тышындагы язуда организм љчен кирђкле матдђлђрне те-
зепме-тезђлђр, – ди КДМУ аспиранты Наилђ Дђњлђтова. –
Теге яки бу исемдђге суны ни љчен сатып алалар? Безнећ
тикшеренњлђр шуны књрсђтђ: сатып алучыларныћ ун про-
центы дуслары кићђшеннђн чыгып эш итђ, 11 проценты кон-
сультант сњзенђ ышана, 23 проценты эчке тоемлавына љстен-
лек бирђ. Чынлыкта исђ товарны тђкъдим иткђн бђялђмђнећ
нибары љч проценты гына дљреслеккђ туры килђ. Ђ менђ 56
проценты– тулаем реклама.

Ђлеге очрашуда белгечлђр тормыш сыйфатын ачыклау
буенча да озак кына бђхђслђштелђр. Техник фђннђр канди-
даты, "МОС" журналы редакторы Олег Розенталь ђйтњенчђ,
бездђ кулланыла торган ќайланмаларныћ берсе дђ йљз про-
цент тљгђллек белђн эшлђми.

– Ђйтик, суда булган тљрекљмеш књлђмен билгелђњче
ќайланма яртылаш ялгыша. Моны норма дип кабул итђлђр,
– ди Олег Моисеевич.

Татарстанныћ экология џђм табигый байлыклар мини-
стры урынбасары Анатолий Щеповских исђ ђйлђнђ-тирђ
мохит џђм сђламђтлек мђсьђлђлђрендђ оптимизмын югалтыр-
га уйламый.

– Игътибар њзђгендђ булырга тиешле зоналар бар, ђл-
бђттђ, – ди ул. – Лђкин алар барысы да ныклы књзђтњ астын-
да. Бњген сђнђгать тармагы калдыкларын табигый юл белђн
зарарсызландыру тормышка ашмаслык хыял тњгел. Без со-
ћгы елларда аларныћ књлђмен берникадђр киметњгђ ирешђ
алдык. Килђчђктђ дђ калдык књлђмен арттырмау тљп максат-
ларныћ берсе булып калачак.

Белгечлђр, куркыныч янаган табигый зоналарны аерым
књзђтњ астына алырга кирђк, дигђн фикерне алга сљрде. Бњген
андый объектлар саны инде ике йљзгђ ќитеп килђ икђн. 2006
елда дљнья књргђн Кызыл китап буенча нђтиќђ ясаганда
элегрђк югалуга таба киткђн кайбер њсемлеклђр хђзер њрчи
башлаган.

КДМУ профессоры Анатолий Иванов исђ тормыш сый-
фаты кешенећ яшђњ рђвешенђ бђйле дигђн карашта тора.
Аныћ фикеренчђ, тирђ-як мохит кеше тормышына нибары
20-30 процент очракта гына йогынты ясый. Нђселдђн, ген-
нардан килђ торган факторлар 10-12 процентка њзен сизде-
рергђ мљмкин. Кешенећ тормыш сыйфаты яртылаш аныћ
яшђњ рђвешенђ, гадђтлђренђ бђйле. Начар гадђтлђрнећ нђти-
ќђсе иртђме-соћмы бђреп чыга.

– Республикада спорт белђн шљгыльлђнњ, дљрес тукла-
ну, сђламђт яшђњ рђвеше алып бару љчен шартлар тудырыла.
Халыкны эш, хезмђт хакы белђн тђэмин итњ юнђлешендђ дђ
эш алып барыла, – дип раслый профессор. – Шуныћ нђтиќ-
ђсендђ 2005 елда яћа туган балалар арасында бер мећ балага
8 њлем очрагы туры килсђ, 2008 елда бу књрсђткеч алтыга
гына калды. Гомер озынлыгы 67,9 яшьтђн 69,4 яшькђ кадђр
озынайды. Ул тагын да озынрак булсын дисђк, начар гадђтл-
ђрне ташларга кирђк.

Чулпан ХЂЙРУЛЛИНА

ГАЛИМНЂР РАСЛЫЙ

Бер атнада 509 бозу

Узган атнада экологик милиция хезмђткђрлђре экология
џђм шђџђрне тљзеклђндерњ буенча 509 административ кагыйдђ
бозу очрагы теркђделђр. Шуныћ 395 е муниципаль районнар
џђм шђџђрлђрдђ алып барыла торган тљзеклђндерњ эшлђренђ
бђйле. Бигрђк тђ Казан џђм аныћ тирђ-юне, Чаллы, Ђлмђт,
Тњбђн Кама, Алабугада тиешле кагыйдђлђр њтђлми.

Тђртип бозуларныћ 11 очрагы њз белдеклђре белђн ќир
басып алудан гыйбарђт. Сулыкларны саклау кагыйдђсен боз-
ган љчен бер оешма административ ќаваплылыкка тартыл-
ган. 39 оешма тышкы мђгълњмат чыганакларын урнаштыру-
да гаепле дип табылган. 38 сђњдђ предприятиесе сђњдђ кагый-
дђлђрен бозуда гаеплђнгђн.

Тугыз
айда

Џђр љч ай саен Экология
џђм табигый байлыклар
министрлыгы њз эшчђн-
леге буенча исђп-хисап
тота. Аныћ соћгысында
министр Ђгълђм Садрет-
динов тњбђндђге мђгъ-
лњматларны игълан итте.

 Ић пычрак џава Зелено-
дольск, Зђй, Алабуга, Бљгел-
мђ, Нурлат џђм Казан кебек
эре автомагистральлђр њтњче
шђџђрлђрдђ књзђтелгђн.

 Министрлык Татарстан
буенча Эчке эшлђр мини-
стрлыгы белђн берлектђ "Чи-
ста џава - 2009" операциясе
њткђргђн. Аныћ барышында
7,5 мећ автомашина тикшерњ
њткђн. Шуларныћ 17 процен-
тка якынында џавага зарар-
лы матдђлђр чыгару норма-
ларга туры килмђгђн.

 9 ай эчендђ министрлык-
ныћ дђњлђт инспекторлары
300 дђн артык предприятие-
нећ су саклау законнарын
њтђве мђсьђлђсен тикшергђн.
Аныћ барышында ачыклан-
ган 508 кагыйдђ бозуныћ 342
се тиз арада юкка чыгарыл-
ган. 598 юридик џђм физик
зат ќаваплылыкка тартылган.

 Министрлык хезмђткђ-
рлђре 77 данђ калдык сулар
чистарту ќайланмасыныћ
эшчђнлеген тикшергђннђр.
Чисталыгын билгелђњ љчен
340 урыннан су алынган.

 Тугыз айда экологик
куркынычсызлык, таби-
гатьтђн файдалану џђм сани-
тар-эпидемиологик иминлек
буенча ведомствоара комис-
сия 8 утырыш уздырган,
шуныћ 6 сы књчмђ утырыш.
Ђ берсе Дђњлђт Советыныћ
экология, табигатьтђн файда-
лану џђм аграр мђсьђлђлђр
комитеты белђн берлектђ
њткђрелгђн.

 Быел 72,3 мећ тонна
каты кљнкњреш калдыгы ара-
лауга китерелгђн џђм аннан
7,5 мећ тонна икенчел чимал
аерып алынган. Узган ел
шушы вакыт эчендђ 105,9
мећ тонна каты кљнкњреш
калдыгы араланган џђм ан-
нан 20 мећ тонна икенчел
чимал аерып алынган иде.

 План буенча республи-
када 324 биотермик чокыр
тљзелергђ тиеш булган булса,
тљзелгђн њлђт базларыныћ
саны – 181. Бу – тиешленећ
56 процентка якыны гына
дигђн сњз.

 Ел барышында тњлђмђ
авырулы терлеклђр књмелгђн
801 њлђт базы бетон кђфен
белђн капланырга тиеш иде.
Бу эш 96,2 процентка (771
данђ) њтђлгђн.

 Табигать байлыкларын-
нан нђтиќђле файдалану
максатыннан 134  карьер
тикшерелгђн. Алексеевск,
Ђлмђт, Азнакай, Арча, Бљ-
гелмђ, Буа, Биектау, Чњпрђле,
Зђй, Лениногорск, Мама-
дыш, Мљслим, Чирмешђн,
Нурлат, Яћа Чишмђ районна-
рында "кыргый" карьерлар
аеруча књп.

 Сентябрь аенда мини-
стрлык республиканыћ иќ-
тимагый экологик хђрђкђте
белђн берлектђ "Автомо-
бильсез бер кљн" акциясе
њткђрде. Анда 54 мећ кеше
катнашты. Бу – республика-
да теркђлгђн автомобиль ху-
ќаларыныћ 6 проценты.

 "Автомобильсез бер
кљн" Чаллы, Тњбђн Кама,
Кукмара муниципаль район-
нарында џђм башкаланыћ
Киров районында аеруча ак-
тив оештырылды. Ђлеге ча-
рада Яшьлђр эше, спорт џђм
туризм министрлыгы  кол-
лективы њрнђк књрсђтте.

 Исђплђњлђргђ караган-
да, бер кљн эчендђ атмосфе-
ра џавасы 3,9 мећ тоннага,
шул исђптђн кислород 564
тоннага азрак исраф ителде.

 Џавага сљрем газы 108
тонна, азот диоксиды 59 тон-
на,  углеводород янудан кал-
ган башка продуктлар, шул
исђптђн аеруча зарарлы бен-
зоперин газы 43 тоннага
кимрђк чыгарылды.

ХЂБЂР

САННАР ЏЂМ ФАКТЛАР

Наил Гамбђрович Мђџдиев, Бљгелмђ шђџђр
џђм район администрациясе башлыгы

